
МИНИСТЕРСТВО ЗА ЕКОНОМИЈА

Врз основа на член 136 став (8) од Законот за енергетика („Службен весник на 
Република Македонија“ бр.16/11, 136/11, 79/13, 164/13, 41/14 и 151/14), министерот за 
економија, донесе

ПРАВИЛНИК ЗА ИЗМЕНУВАЊЕ НА ПРАВИЛНИКОТ ЗА ЕНЕРГЕТСКИ 
КАРАКТЕРИСТИКИ НА ЗГРАДИТЕ(*)

Член 1
Во Правилникот за енергетски карактеристики на зградите („Службен весник на 

Република Македонија“ бр.94/13) во членот 1 точката 9) се менува и гласи: 
„формата и содржината на потврдата со која се потврдува дека минималните барања за 

енергетска ефикасност кои се содржани во основниот проект се во согласност со 
минималните барања за енергетска ефикасност;”.

Член 2
Во членот 3 точката 5) се менува и гласи:
„Други видови на згради кои не се опфатени со точките 1), 2), 3) и 4) од овој член.“.

Член 3
Во членот 4 точка 9) точката и запирката се заменуваат со сврзникот „и“.
Точката 10) се брише.
Точката 11) станува точка 10).

Член 4
Насловот на Главата IV се менува и гласи:
„НАЧИН НА КОНТРОЛА НА УСОГЛАСЕНОСТА НА ЗГРАДИТЕ И ГРАДЕЖНИТЕ 

ЕДИНИЦИ, УРЕДИ И ПОСТРОЈКИ И ФОРМА И СОДРЖИНА НА ПОТВРДАТА ЗА 
УСОГЛАСЕНОСТ СО МИНИМАЛНИТЕ БАРАЊА ЗА ЕНЕРГЕТСКА ЕФИКАСНОСТ 
НА ЗГРАДИТЕ“.

Член 5
Во членот 16 став (1) зборовите: „изјава за усогласеност на основниот проект за 

градење или реконструкција со минималните барања за енергетски карактеристики на 
зградите“ се заменуваат со зборовите: „потврда со која се потврдува дека минималните 
барања за енергетска ефикасност кои се содржани во основниот проект се во согласност 
со минималните барања за енергетска ефикасност“.

Член 6
Во членот 17 зборовите: „изјавата за усогласеност на основниот проект за градење или 

реконструкција со минималните барања за енергетски карактеристики на зградите“ се 
заменуваат со зборовите: „потврда со која се потврдува дека минималните барања за 
енергетска ефикасност кои се содржани во основниот проект се во согласност со 
минималните барања за енергетска ефикасност“.

() Овој правилник не е предмет на усогласување со Европското законодавство.

Член 7
Во членот 28 став (2) зборовите: „заедно со пополнетата изјава од Прилогот 5 од овој 

правилник за усогласеност на основниот проект за градење или реконструкција со 
минималните барања за енергетски карактеристики од член 7 ставови (1) и (2) од овој 
правилник“ се бришат.

Ставот (4) се менува и гласи:
„Сертификатот за енергетските карактеристики на зграда се издава најмалку во три 

оригинални примероци, од кои најмалку еден примерок му се предава на инвеститорот, 
односно сопственикот на зградата или градежната единица, еден примерок се доставува во 
Агенцијата за енергетика на Република Македонија (во натамошниот текст: Агенција) и 
еден примерок се чува во архивата на трговецот поединец, односно правното лице кое го 
издало. Примерокот до Агенцијата се доставува во рок од 15 дена денот на издавањето на 
сертификатот за енергетски карактеристики на зграда за потребите од водење на 
евиденција.“.

Член 8
Во членот 30 ставот (1) се менува и гласи:
„Сертификат за енергетските карактеристики на зградите за нови згради и градежни 

единици како и за згради и градежни единици кои биле предмет на значителна 
реконструкција се издава врз основа на податоци од основниот проект, проектот на 
изведена состојба и одобрението за градење, како и визуелна контрола на зградата.

Во ставот (2) зборовите: „извештајот за спроведената енергетска контрола“ се 
заменуваат со зборовите „извештајот по спроведената општа енергетска контрола“.

Член 9
Во членот 31 ставот (4) се менува и гласи:
„Енергетската класа за нестанбени згради и градежни единици графички е прикажана 

на сертификатот, даден во Прилогот 6, точка 6.2 од овој правилник. Енергетската класа се 
определува со одредување на релативната вкупна специфична годишна испорачана 
енергија за греење во [kWh/m2 годишно], која се пресметува согласно равенката:

QH,nd,rel = (QH,nd / QH,nd,max) x 100 [%],

каде се:
- QH,nd,rel - релативна вкупна специфична годишна испорачана енергија за греење;
- QH,nd [kWh/m2 god] - специфична годишна испорачана енергија за греење и
- QH,nd,max [kWh/m2 god] - максимално дозволена специфична годишна испорачана 

енергија за греење. За нестанбени згради и градежни единици максимално дозволената 
специфична годишна испорачана енергија за греење изнесува 150 kWh/m2 годишно“.

Член 10
Прилозите 5 и 6 се заменуваат со нови Прилози 5 и 6 кои се составен дел на овој 

правилник. 

Член 11
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр.12-369/1
12 јануари 2015 година Министер за економија,

Скопје Беким Незири, с.р.

